
Naalakkersuisut naalagaaffimmi oqartussaasunut kalaallit Danmarkimiittut 

ikinnerussuteqartutut akuerineqarnissaannik kaammattussagaat Inatsisartut 

aalajangiiffigisassaattut siunnersuut, tak. Nunami ikinnerussuteqartut pillugit 

tunngaviusumik Isumaqatigiissut (FCNM) aamma Nunap immikkoortuini oqaatsit 

imaluunniit ikinnerussuteqartut oqaasii (Oqaatsit pillugit isumaqatigiissut) Europami 

isumaqatigiissut. (Inatsisartunut ilaasortaq Kuno Fencker, Siumut) 

 

Akissuteqaat 

(Naalagaaffinngornissamut Nunanullu allanut Naalakkersuisoq) 

 

Aappassaaneerneqarnera 

Naalakkersuisut sinnerlugit Inatsisinut Ataatsimiititaliaq siunnersuummik suliaqarsimaneranut 

qutsavigaara, aamma partiit aalajangiiffigisassatut siunnersuummut isummersuutaat 

assigiinngitsut maluginiarpakka.  

 

Ataatsimiitsitaliaq isumaqatigiittoq allannguutissatut imaattumik siunnersuuteqartoq 

Naalakkersuisut maluginiarpaat: 

 

Inuiaat Ikinnerussuteqarnerannut isumaqatigiissut (FCNM) aammalu Europami 

oqaatsit aalajangersimasut imaluunniit inuiaat ikinnerussuteqartut 

oqaaserisamikkut ikinnerussuteqarnerannut angerfigeqatigiissut (Sprogpagten) 

naapertorlugit kalaallit Danmarkimiittut ikinnerussuteqartutut akuerineqarnissaat 

anguniarlugu kalaallit Danmarkimiittut akornanni taamatut akuerineqarnissamik 

kissaateqartoqarnersoq misissoqqullugu naalagaaffimmi oqartussaasunut 

kaammattuuteqaqqullugit Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

 

Kalaallit Danmarkimiittut ikinnerussuteqartutut akuerisaanissamut tusaaneqartariaqartut qanorlu 

isumaqarnersut aalajangiisuutinneqassasoq Naalakkersuisut isumaqatigivaat. 

 

Taama oqaaseqarlunga ataatsimiitsitaliap allannguutissatut siunnersuutaa 

akuersissutigineqassasoq inassutigaara.  


